
				এই পাতাটির মুদ্রণ সংশোধন করা প্রয়োজন। 
दिछु)ाजा?ाझा5झिऊ 8Գ
আত্মত্যাগের দ্বারা প্ৰবৃত্তির উচ্ছাসনিকৃত্তি এবং হৃদয়ের ভারলাঘব করা নহে ; তাহা দীর্ঘকাল ধরিয়া নানা উপায়ে নানা বাধা অতিক্ৰম করিয়া দুরূহ উদ্দেশ্য সিদ্ধির অপেক্ষ রাখে। r
একবার গবমেণ্টের কোনো অত্যুৎসাহী ভৃত্য জাহানাবাদ-মহকুমার ইনকমট্যাক্স ধাৰ্য্যের জন্য উপস্থিত হন। আয়ের স্বল্পতাপ্ৰযুক্ত যে সকল ক্ষুদ্র ব্যবসায়ী ইনকমর্ট্যাক্সের অধীনে না আসিতে পারে, গবমেন্টের এই সুচতুর শিকারী তাহদের দুইতিনজনের নাম একত্র করিয়া ট্যাক্সের জালে বদ্ধ করিতেছিলেন। বিদ্যাসাগর। ইহা শুনিয়া তৎক্ষণাৎ খাড়ার গ্রামে অ্যাসেসবুবাবুর নিকটে আসিয়া আপত্তি প্ৰকাশ, করেন। বাবুট তাহাতে কৰ্ণপাত না করিয়া অভিযোগকারী:দিগকে ধমক দিয়া বাধ্য করিলেন। বিদ্যাসাগর তৎক্ষণাৎ কলিকাতায় আসিয়া লেফটেনেণ্ট গবর্ণরের নিকট বাদী হইলেন। লেফটেনেণ্ট গবর্ণর বদ্ধমানের কালেক্টর হ্যারিসনসাহেবকে তদন্ত জন্য প্রেরণ করেন। বিদ্যাসাগর হ্যারিসনের সঙ্গে গ্রামে গ্রামে ব্যবসায়ীদের খাতপত্র পরীক্ষা করিয়া বেড়াইতে লাগিলেনএইরূপে দুইমাসকাল অনন্যমন ও অনন্যকৰ্ম্ম হইয়া তিনি এই অন্যায়নিবারণে কৃতকাৰ্য্য হইয়াছিলেন।*
বিন্যাসাগরের জীবনে এরূপ দৃষ্টান্ত আরো অনেক দেওয়া যাইতে পারে। কিন্তু এরূপ দৃষ্টান্ত বাংলায় অন্যত্র হইতে সংগ্ৰহ করা দুষ্কর। আমাদের হৃদয় অত্যন্ত কোমল বলিয়া আমরা প্রচার করিয়া থাকি, কিন্তু আমরা কোনো ঝঞ্চটে যাইতে চাহি না । এই অলস শান্তিপ্রিয়তা আমাদিগকে অনেক সময়েই স্বার্থপর নিষ্ঠুরতায় অবতীর্ণ করে। একজন জাহাজী-গোরা কিছুমাত্র চিন্তা না করিয়া মজ্জামান ব্যক্তির পশ্চাতে জলে ঝাপ দিয়া পড়ে ; কিন্তু একখানা নৌকা যেখানে বিপন্ন, অন্য নৌকাগুলি তাহার কিছুমাত্র সাহায্য চেষ্টা না করিয়া চলিয়া যায়, এরূপ घनिों * •छ् শদ্ভুচন্দ্র বিস্তারত্ন প্ৰণীত বিদ্যাসাগরজীবনচরিত। ത്ത്

